
Règleman sou divèsite ak enklizyon 

 The New York City Department of Education (“DOE”) sèvi divès popilasyon elèv, paran ak fanmi.  DOE 

anplwaye tou manm estaf ki soti divès kote epi ki gen divès pèspektiv.  An rekonesans divèsite ak diferan 

orijin sa a, DOE pran yon gwo angajman pou divèsite ak enklizyon.   

Divèsite konsène nou tout.  Enklizyon konsène nou tout.  Nan DOE, n ap lite pou kreye yon anviwònman 

ki plen divèsite ki anglobe tout moun, yon anviwònman ki bay eksperyans, pèspektiv ak kontribisyon 

tout anplwaye, tout aplikan, tout elèv ak tout fanmi valè.  Nan DOE, respè pou divès orijin ak ide 

enpòtan anpil pou ekselans akademik.  Kòm rezilta, DOE ap chèche ankouraje yon anviwònman enklizif 

kote yo respekte, konprann ak rekonèt diferans chak moun genyen pami nou kòm yon sous enèji ki fè 

richès enstitisyon an.  Pou nou ka avanse ak objektif divèsite ak enklizyon yo, DOE ap angaje nan yon seri 

inisyativ sou divèsite pou atire, konsève ak devlope pi bon talan an pou enstitisyon nou an.  Atire, kenbe 

ak devlope ralan sa yo tout enpòtan pou misyon DOE a: bay timoun premye plas ak lite pou atenn 

ekselans nan edikasyon.  Chak ane, DOE ap pibliye yon Plan Divèsite ak Enklizyon Diversity and Inclusion 

Plan ki detaye inisyativ divèsite yo pran dapre Règleman sa a ak dapre lwa sou edikasyon, seksyon 

1590h(51).  Nan konsiderasyon sou diferan popilasyon DOE ap sèvi, règleman sa a, ansanm ak Diversity 

and Inclusion Plan an, ankouraje rekritman ak konsèvasyon yon pèsonèl ki gen diferan orijin, eksperyans 

ak pèspektiv pou konplete orijin lan , eksperyans ak pèspektif elèv, paran ak fanmi DOE nan nivo distri vil 

la, distri kominotè a ak nan nivo lekòl la.  Lè yo ankouraje objektif divèsite ak enklizyon yo, DOE ap  ekipe 

pi byen pou l sèvi tout elèv, fanmi ak paran nan nivo distri vil la, distri kominotè a ak nan nivo lekòl la.  

DOE rekonèt enpòtans divèsite nan  akizisyon.  Kòm rezilta, DOE angaje nan inisyativ mitivasyon pou 

ranfòse kapasite Minority and Women-Owned Business Enterprises pou fè konpetisyon ak patisipe 

kòmsadwa nan pwosesis akizisyon DOE a.  Plan divèsite ak enklizyon anyèl  DOE a ap detaye inisyativ 

motivasyon li pran dapre Règleman sa a ak dapre lwa sou edikasyon, seksyon 2590 h(51). 

Règleman sou plas travay la ranfòse angajman DOE nan divèsite a tankou Règleman kont diskriminasyon 

DOE a – Chancellor’s Regulation A-830.  DOE afime yon lòt fwa angajman l pou prensip opòtinite egalego 

nan bay travay pou tout anplwaye ak aplikan.  Jan yo di l nan Règleman kont diskriminasyon an, se 

règleman DOE pou ofri opòtinite egal nan edikasyon ak nan travay san konsiderasyon pou ras, 

koulè,relijyon, kwayans, etnisite,peyi orijin, kondisyon imigrasyon, kondisyon sitwayènte, Laj, kondisyon 

vi konjigal, andikap, preferans seksyèl, sèks (gason/fi), sityasyon militè, dosye arestasyon oswa 

kondanasyon ki te egziste avan, eksepte sa lalwa pèmèt, karakteristik jenetik predispoze, oswa 

kondisyon kòm viktim vyolans domestik, enfraksyon seksyèl ak  pousuit epi kenbe yon anviwònman ki pa 

gen arasman pou okenn nan rezon ki pi wo a, tankou arasman seksyèl oswa revanj. Se regleman 

Depatman Edikasyon Vil Nouyòk tou pou ofri opòtinite egal nan edikasyon ak nan travay san 

konsiderasyon pou ras, koulè, relijyon, kwayans, etnisite, peyi orijin, kondisyon imigrasyon, kondisyon 

sitwayènte, laj, kondisyon vi konjigal, andikap, preferans seksyèl, sèks (gason/fi), oswa grosè epi pou 

kenbe yon anviwònman ki pa gen arasman pou okenn nan rezon ki pi wo a, tankou arasman seksyèl 

oswa revanj.  DOE pran angajman pou l kreye alafwa yon plas travay ak anviwònman lekòl ki pa gen 

diskriminasyon.  Poutèt sa, se règleman  DOE pou l respekte tout lwa federal, eta ak lwa lokal konsènan 

diskriminasyon ak opòtinite egalego nan bay travay.   

 

Se Komite sou Regleman nan Edikasyon Panel for Educational Policy (PEP) nan dat 14 septanm 2011. 

